
Atlantic airways deildin

Team Klaksvík – KÍF 19-36 (11-18)
Team Klaksvík: Beinur Heðinsson 8, Zarko Pejovic 3, Sámal T. Olsen 2, Dánjal Kjærbo 2, 
Vilhelm Vilhelmsen 2, Heri Johnson 1, Andrias Ellingsgaard 1
KÍF: Rógvi Weyhe 7, Hans Eli Sigurbjørnsson 5, Nicklas Selvig 5, Teitur Joensen 4, 
Andrias Nielsen 3, Rúni Joensen 3, Poul Finnur Egholm 2, Tony Weyhe 2, Jákup Trygvason 
2, Regin Petersen 1, Búgvi Johannesen 1, Fríði Weyhe 1

Neistin – Kyndil 22-29 (7-11)
Neistin: Teitur Magnusson 7, Rógvi Nolsøe 3, Ári Rouch 3, Jugoslav Djumic 3, Andras 
Joensen 2, Torstein Balle 2, Beinur Davidsen 1, Herbjørn Lava 1
Kyndil: Ludvík Súnason 6, Birgir Poulsen 4, Thorvald Abrahamsen 4, Høgni Klein 3, Høgni 
Klein Olsen 3, Frank Askildsen 3, Hans Áki Dal Christiansen 2, Josef Abrahamsen 2, Rógvi 
Dal Christiansen 1, Finnur Hansson 1

VÍF – H71 22-22 (11-9)
VÍF: Filip Jojic 9, Agnar Joensen 5, Sámal Joensen 2, Joen Pauli Høgnesen 2, Magnus 
Müller 1, Jákup Suni Andreasen 1, Høgni W. Høgnesen 1, Sámal Jákup Djurhuus 1
H71: Bogdan Florea 7, Hallur Biskopstø 3, Rúni Højgaard 3, Ári J. Olsen 3, Rógvi Sørensen 
2, Sigmundur Dahl 1, Hans Kára Hansen 1, Tróndur Arge 1, Bogi G. Davidsen 1

Sagt um 
dómara­
avrikið:
(Andrias F. Hansen 
og Eyðun Samuelsen)

- Teir eru óalmindiliga góðir 
dómarar og løgdu eina linju 
beinanvegin. Í fyrsta time-
out’inum koma vit ásamt um, 
at vit mugu bara taka tær 
útvísingar, ið fylgja við.(Agnar 
Joensen, VÍF)

- Eg haldi eisini tað er vert 
at neva hvussu væl okkara 
altjóða dómarar eru komnir 
frá dystinum. (Birgir Hansen, 
landsliðsvenjari)

- Hetta var ein góð lýsing 
fyri føroyskan hondbólt. Eitt 
oddabrak við tveimum góðum 
dómarum, sum leggja eina 
greiða linju sum teir skulu. 
(Henrik Gerster, venjari hjá VÍF)

Kyndil vann grannauppgerðina 
móti Neistanum, sum ikki 
megnaði at spæla eins væl og 
teir hava gjørt seinastu tíðina.

- Eg havi onga forkláring 
upp á hví vit spæla so illa. 
Um onkur annar hevur hana, 
so skal viðkomandi verða 
vælkomin við henni, segði ein 
vónbrotin Teitur Magnusson, 
sum hevur verið ein av 
stinnastu álopsspælarunum 
hjá Neistanum í hesum 
kappingarárinum.

Fyri Kyndil merkir sigurin, 
at teir eru mitt í stríðnum 
um at vinna sær eitt pláss í 
FM finaluni. Tað hevði stóran 
týdning fyri Kyndil, at reisa seg 
eftir lemjandi ósigurin fyri VÍF 
í høllini á Hálsi.

 Úrslitið gjørdist 29-22 til 
Kyndil.

 KÍF vann 36-19 á Team 
Klaksvík fríggjakvøldið. KÍF 
gjørdi skjótt av og var á odda 
8-1 aftaná eitt korter, og 14-5 
aftaná 23 minuttir. Team 
Klaksvík arbeiddi seg inn í 
aftur dystin, men munurin 

bleiv ongantíð minni enn fimm 
mál. Seinasta korterið var KÍF 
einráðandi og trumlaði Team 
Klaksvík um koll.

- Vit spæla bara okkara 
spæl. Vit spæla skjótan 
hondbólt og tað gera vit aftur í 
dag, sigur Andrias Nielsen, sum 
spældi tað mesta av dystinum 
á høgra bakki hjá KÍF.

Team Klaksvík hevur 
annars spælt nakrar góðar 
dystir í seinnu hálvu, men í dag 
riggaði ikki.

- Hetta var ikki gott nokk. 
Einki riggar hjá okkum í dag, 
staðfestur Beinur Heðinsson 
hjá Team Klaksvík, sum 
gjørdist toppskjútti við átta 
málum.

Nicklas Selvig hevur verið 
týdningarmikil fyri KÍF í ár. 
Tí kom tað illa við, tá hann 
mátti berast av vøllinum stutt 
fyri tíð. Hann beklaði illa, men 
sum skilst, so vóna tey úr KÍF, 
at hann verður tøkur um eina 
góða viku, tá KÍF spælir móti 
VÍF.

trondur@sosialurin.fo

Kyndil er 
við enn

Toppskjútti í dystinum Filip Jojic

Ludvík í dyst vid djumic

agnar í hornatøkum


